
				এই পাতাটির মুদ্রণ সংশোধন করা প্রয়োজন। 
তক্ষক
ভূত হইয়া যজ্ঞাগ্নিতে পতিত হইতে ছিলেন। ইতিমধ্যে আস্তিকমুনির অনুরোধে সর্পষজ্ঞ বন্ধ হইলে, তক্ষক নিস্কৃতি লাভ করেন। (মহ)
তপতী—ছায়ার গর্ভসস্তুত সুৰ্য্যের তনয় । সম্বরণ রাজার প্রতি সন্তুষ্ট হইয়া, স্বৰ্ষ্য তাহার সহিত ইহঁার বিবাহ দেন। ইনি অতিশয় তপোরতা মহিলা ছিলেন। ইহার গর্ভে কুরুরাজের জন্ম হয়। (মহা)
তরণীসেন—বিভীষণের পুত্র। ইনি
রাক্ষসরাজ রাবণের সৈন্য মধ্যে একজন প্রধান যোদ্ধা ছিলেন। রাবণের অন্যায্য ব্যবহারে বিভীষণ রামপক্ষ অবলম্বন করিলেও তরণীসেন রক্ষেীরাজের বাধ্য ছিলেন। ইনি রাবণের আদেশে যুদ্ধে আগমন পূৰ্ব্বক, তুমুল সংগ্রাম করিয়া রামের হস্তে নিপতিত হন। (কৃৰ্ত্তিবাসী রামা) তাড়কা—সুকেতু যক্ষের দুহিত। সুকেতুর তপস্তায় তুষ্ট হইয়া ব্ৰহ্মা এই কন্যাকে সহস্র মাতঙ্গের বল প্রদান করেন । বয়ঃপ্রাপ্ত হইলে, সুন্দের সহিত তাড়কার পরিণয় হয়। ইহার পুত্রের নাম মারীচ। অগস্ত্যঋষির শাপে সুন্দের মৃত্যু হইলে, তাড়কা ও মারীচ তাহাকে বধ করিতে উদ্যত হয়। --ঋষিবরের শাপে তাহারা , রাক্ষস
[ ৯৭ ]
তারা
রূপে পরিণত হইল। অতঃপর তাড়কা অগস্ত্যের বন প্রাণীশূন্য করিয়া সেইখানে বাস করিতে লাগিল। ইহার উপদ্রবে সে প্রদেশ দিয়া মানবের যাতায়াত বন্ধ হইল। পরে রাম বিশ্বামিত্রের যজ্ঞ রক্ষার্থ যাইবার সময় তাড়কাকে বধ করেন। (রামা)
তারক—অস্থরবিশেষ। তপস্তায়
ব্ৰহ্মাকে তুষ্ট করিয়ার্তাহার বরে দৃপ্ত
হইয়া অসুর দেবতাদিগকে লাঞ্ছন। প্রদান করিতে লাগিল। অসুরের অত্যাচার অসহ্য হইলে, ইহার বধার্থ মহাদেবের ঔরসে পাৰ্ব্বতীর পুত্র কাৰ্ত্তিকেয়ের জন্ম হয়। • কাৰ্ত্তিকেয় তারকাসুরকে নিহত করেন। (মহ)
তার –( ১ ) দ্বিতীয় মহাবিদ্যা ।
ইহঁার মূৰ্ত্তি এইরূপ বর্ণিত আছে— / নীলবর্ণ লোলজিছা করাল বদনা,
সর্পবান্ধ। উদ্ধ এক জটা বিভূষণ । অৰ্দ্ধচন্দ্ৰ পাচখানি শোভিত কপাল, ত্রিনয়ণ লম্বোদর পর বাঘছাল । নীলপদ্ম খড়গ কাতি সমুগু খপর, . চারি হাতে শোভে আরোহণ শিবোপর।
(২)—বৃহস্পতির স্ত্রী। ইনি চন্দ্র কর্তৃক অপহৃত হইয়াছিলেন। চন্দ্র ইহঁাকে প্রত্যপণ না করায়, বৃহস্পতি দেবগণের সাহায্যে তাহার বিরুদ্ধে যুদ্ধে প্রস্তুত হইলেন। চন্দ্র শুক্রাচার্য ও দৈত্যগণের শরণ লইলেন। অতঃপর ব্ৰহ্মার চেষ্টায়

